Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan José Lizarbe Baztán jaunak aurkeztutako galdera, bertan egon beharrik gabeko guardien kostua txikitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeak, Legebiltzarreko Erregelamenduan ezarritakoaren babesean, ondoko galdera hau aurkeztu du, Nafarroako Gobernuko Osasuneko kontseilari Marta Vera andreak Osasun Batzordean ahoz erantzun dezan:

Iktus bat gertatuz gero, tratamendua ematean izandako atzerapenak eragin dezake istripu iskemiko iragankor bat –ondorio larririk gabekoa– iktus larri bihurtzea –bizitza osorako minusbaliotasunak eragin litzake, errehabilitazioa eta bizitza osorako ezereztasuna dakartenak–. Hona beste adibide bat: miokardio infartu akutu bat gertatuz gero, igarotzen den minutu bakoitzean % 10 jaisten da bizi-itxaropena; izan ere, igarotzen den minutu bakoitzean bihotzaren muskulaturaren zati handiago bat hiltzen da, eta ezereztasun partzial edo osoa eragiten du. Hori dela-eta, hauxe jakin nahi dugu:

• Bertan egon beharrik gabeko guardien kostua txikitzeari buruzko balorazioa egitean, kontuan hartu al da iktusaren edo istripu iskemiko iragankorraren moduko patologien ondorioak larriagotzea, zeinen norainokoa tratamendu mediko egokia emateko atzerapenarekiko zuzenean proportzionala baita?

